ARAMA ZAITEZ

16.zenbakia

2017ko maiatza

ARAMAKO BERRIEN BOLETINA

AURKEZPENA

Ale honen aurkezpen labur bat
egin nahi dizuegu, aurrekoen jarrai-
pena bada ere, ale honek badu berri-
kuntza nabari bat; aldizkariaren ta-
maina aldatu dugu. Hainbat herrita-
rrek aldizkariaren letraren tamaina
dela eta irakurtzeko zailtasuna azal-
duz, letra handixeagoa eskatu zigu-
ten eta behar horri erantzun asmoz
aldizkariaren tamaina handitu dugu

Edukiari dagokionez berrikun-
tza bat, elkarrizketaren atalean
oraingo honetan, herriko ustiapen
bati leku egin nahi izan diogu. Ber-
tako ekoizleak eta produktuak eza-
gutu ditzazuen da gure nahia. Saia-
tuko gara atal honi segida ematen,
horretarako ea aurrerantzean herriko
beste ekoizleak animatzen diren
parte hartzera .

AGENDA

Udaleko berrietan aurrekon-
tuak, terreno erosketak, herri bideen
erabilera ordenantza izan dira na-
gusi. Udara eta udarako oporrak
gerturatzen ari diren honetan etxeko
txiki eta gazteentzat udalekuak pres-
tatu ditugu, herrian eta herrikoekin
primeran pasa dezaten da gure na-
hia; egitasmoaren berri ematen di-
zuegu lerro hauetan.

Zuei ere berdina opa dizuegu,
hurrengo hilabeteak primeran pasa
ditzazuela gure aldetik, saiatuko
gara ahalik eta azkarren zuen ar-
tean berri gehiagorekin izaten.

Ekainak 23: San Juan Sua
Ekainak 26— Uztailak 21: Udaleku irekiak

Uztailak 1: Jubilatu bidaia Urdaibaira




2. orria

UDALEKO BERRIAK

2017KO UDAL AURREKONTUA

Otsailaren 13an egin zen aurtengo urteko lehen osoko bilkuran 2017ko udal aurrekontua onartu zen, 362.000
eurotako inportearekin. Hauek dira erresumituta aurrekontuan jasotzen diren gastu eta sarrerak:

Sarrerak

Zergen dirusarrera: Ibilgailuak, hirilur zerga eta iharduera ekonomikoak """*******="=""""*******"*" 82660

Srrarerersrarsrsrssarararsrsrassrerssrassnsres s nane et a0

Tasak zaborra, ura, lizentziak
""218150,50

Errenten ingresoa " ) R F VY 4

Bestelak dirulaguntzak T 7852,50

Guztira 362000

Gastuak

Langileen soldatak 121.500

Obra txikiak, zerbitzuak (ura, argia) eta mantenimendu gastuak 146.099
Zabor bilketa, saneamentua, erakundeei aportazioak, dirulaguntzak 51.471
Obrak, Hirigintza arauen tramitazioa, Plan Partziala

Guztira 362.000

ERREZIBOEN KOBRANTZA

2016ean udalak burutzen dituen tasa eta zergen kobrantza (ibilgailuak, ura, zaborra) %100ean kobratu dela
esan behar da. Egoera hori eredugarri da herri gutxitan lortzen bai dira horrelako emaitzak.

2016eko AURREKONTUAREN LIKIDAZIOA

2017ko martxoak 28ko alkate dekretu bidez 2016.urteko aurrekontuaren likidazioa onartu da, erresumen hone-
kin:

2016ko abenduaren 31an kaxako izakin likidoa 726.423.91

Kobratzeko saldoak 79.645.80

Ordaintzeko saldoak 83.085.41

Superabita 722.984.30

2015eko likidazioaren superabita 710.741,05eurotako izan zen, beraz aurten %1,7ko gehiago.

DIRULAGUNTZAK:
Eskatutakoak

Lehen hiruhilabetean honako dirulaguntzak eskatu dira:
Foru Aldundiari, Aramako Loitza Pilotalekuan argiteri berria instalatzeko
Eusko Jaurlaritzari, Gure-kabitik Aiesta aldera dihoan errepidean hobekuntzak eta argiteriaren instalazioa

Jasotakoak

Eusko Jaurlaritzak Liburutegian teknologia berriak ezartzeko, irakurketa sustatzeko eta liburutegiko liburu




16.ZENBAKIA 3.orria

UDALEKO BERRIAK

APAIZ ETXEAREN EROSKETA

Martxoaren 22an, informazio batzar bat izan zen udaletxean, Udalak eta Elizak, Apaizetxearen inguruan izan duten
hartu emanaren inguruan informatzeko.

Gauza jakina da, urteetan, udalak apaizetxea bereganatzeko izan duen interesa. Eta herritarrek nahi bera dutela
ulertzen dugu, aurreko urteetan egin diren herri batzarretan, baita Agenda 21 prozesuan ere, behin baino gehiago-
tan aipatu den gai izan da eta.

Momentu hauetan, udalak, ez dauka proiektu zehatzik eraikuntza honetan garatu ahal izateko. Urteetan zehar,
burutatu zaizkigu hainbat eta hainbat, hala nola, Ostatu bat, Aterpetxe bat, Eguneko zentru bat, Eskola Txiki bat...

Baina, nahiz eta, proiektu zehatzik ez izan, interesezkoa deritzogu, gure arbasoek sortu, eta, urteetan zehar man-
tendu duen eraikuntza batek, herriarena izaten jarrai dezan, eta horretarako, udalak bereganatzea izan daitekela
aukerarik egokiena deritzogu. Bide batez, operazio honekin, Eliztar taldeak izan dezakeen diru sarrera ere, eliza
zaharberritzeko baliogarria izan daitekeela deritzogu.

Momentuan, Elizarekin, eta Eliztar taldearekin hartuemanetan darraigu, eta, akordioren batera iristeko modurik
ikusiko balitz, beste batzar baterako deia egiteko asmoa dugu, etxearen erosketarako herritarren oniritzia jasotze
aldera.

LURSAILEN EROSKETA

Udalak, abandonatu egoeran egon daitezken lursailak erosteko prozesua abian jartzeko asmoa du. Ondorengo
datetan, ebazpen bat aterako du, zeinetan, lurjabeei dei egiten zaien, lursailen bat saltzekotan izango balira, nahi
izatera, udalarekin harremanetan jarri dadin. Prozesu hau martxan jartzen denean, deialdia herrian eta dagokion
boletinean zabalduko dugu.

HERRI BIDEEN ERABILERA ARAUDIA

Martxoaren 20an, Udaletxean batzar bat antolatu zen, zeinetan, Herri Bideen erabilera arautuko luken ordenantza
zirriborrroaren berri eman zen.

Bertaratu zirenek, begi onez ikusi zuten araudi hau, eta, gauzak horrela, ondorengo osoko bilkuran, araudi hau
onartua izango da, dagokion atarietan ofizialki eta publikoki ikusgai izango delarik, inork alegaziorik aurkeztu nahi
izango balu. Behin prozesu hau amaitutakoan, erabilera arautuko duen ordenantza bat izango dugu, eta bide ba-
tez, baso bideetarako sarrerak ataka bidez itxiak izango dira.




4. orria

ELKARRIZKETA

Agerre baserriko M2 Rosario Urretabizkaiarekin elkartu gara, batez ere baserrian duten
lore eta landare ustiapenaren inguruan hitzegiteko. Bide batez Agerre baserriaren isto-
rioa piska bat kontatzeko eskatu diogu. Agerre baserrian hasierako garaitan monjak
bizi ziren, eta baserria inguratzeko urritzekin eginiko itxitura egin zuten. Guk ditugun
eskriturak 1700 urte ingurukoak badira ere, esaten dute baserria 1.500 urte ingurukoa
izan daitekela. Hau horrela balitz, Aramako baserririk zaharrena litzateke. Denbora
guzti honetan, guk dakigula bi sute jasan ditu baserriak, oraindik sute horien arrastoak
ganbaran ikus daitezke.

Landaretatik bizi zarete gaur egun? Nola hasi zineten negozio

honekin?

Orain 45 urte edo hasi ginen, orduan landareak eta esne behiak genituen, baina gerora
behiak kendu eta landare eta loreekin geratu ginen.

Landareak zuek sortzen dituzue edo erosten dituzue?
Hasiera batetan guk sortzen genituen larrosak, gladioloak, klabelinak eta beste lora ba-
tzuk. Baita tomate, marrubi, eta pipar landareak. Gerora produzitzeari utzi eta landare
txikiak erosi eta guk landatu eta ahazten genituen. Gaur egun ekarri eta saldu egiten
ditugu.

Nola egiten duzue landareen salmenta baserrian, azokatara joaten za-

rete?

Azokatara joaten gara, asteartetan Beasaina eta asteazkenetan Ordiziara eta gero
azoka berezi batzuetara baina gehiena etxetik saltzen dugu. Horrenbeste urte ondoren
jendeak ezagutzen gaitu eta baserrira bertara etortzen dira bezero gehienak. Egunero
egoten gara bertan 9:00etatik 13:00tara eta 16:00etatik 20:00etara. Astearte eta as-
teazkenetan goizetan ez gara egoten azokan izaten garelako.




16.ZENBAKIA 5. orria

AGERRE LANDAREAK

Bera, Lesaka inguruan izugarrizko garrantzia ematen zaio, etxeetako
balkoiak dotore eta lorez beteta izateari. Hemen ba al dago horrelako
ohiturarik edo galtzen ari da?
Bera, Lesaka, Etxarri, Arbizu eta horrelakoetan adinako afizioa ez badago ere, nik uste
jendeak oraindik eusten diola ohiturari. Helduak eta gazteak, gainera gazteen artean
gizonezkoak dira gehiengoa. Jende asko atzera botatzen da mozorroen erruz landa-
reak galtzen direlako eta jendeak ez du jakiten zer egin horren aurrean; horregatik jen-
dearentzat lorezaintza ikastaroak egotea ondo legoke, faltan botatzen ditugu. Guk
etxera lora bila etortzen direnei sasiatzen gara aholkuak ematen.

Zein da gehien saltzen duzuen lora edo landarea?
Geranioa.

Asko dira azokak bultzatu nahi dituzten herriak eta horretarako anto-
latzen ari diren ekimenak. Emaitzak ikusten dituzue? Zer egin behar-

ko litzateke azokak bultzatzeko?
Herriak saiatzen ari diren arren, zaila ikusten dugu. Gure kasuan kotxez azoketara ezin
gerturatu izanak eta jendeak landareak eskuan eraman nahi ez izanak eragiten du, jen-
deak produkiua azokan ikusi baina gero baserrira etortzen da erostera.
Bestetik azoketan saltzen den produktuaren gaineko kontrol gehiago egon beharko li-
tzateke eta azoketan tokikoa eta garaikoa bultzatzea onuragarri litzateke azoken bizi
iraupenerako.

Zer da zuretzat duzun lanaren atalik gogorrena?
Eskatzen duen dedikazio handia. Landareak zaintza handia eskatzen dute, norbait ar-
duratu behar da egunero beraietaz.

Denbora gutxian gizartea, lana eta gure bizimodua orokorrean asko
aldatu da. Zertan aldatu da zuentzat baserriko lana?
Gureari dagokionez gehiegi ez, negutegietan hainbat automatismo sartu baditugu ere,
hauen gainbegiratzea guk egiten dugu, oraindik ez gara sistema hauetaz erabat fio.
Geroz eta produktu gehiago superfizie handitan edo internet bidez
erosten ditugu. Nolako etorkizuna ikusten duzue ekoizle txikienent-
zat?

Aurtengoa negu gogorra izan denez (izotz dezente egin ditu) , guretzat ona da hori,
landare asko galdu dira neguan eta jendeak udaberrian berriak erosi ditu. Bestetik
ekoizle txikiak daukagun bide bakarra kalitatea da. Gure landareak zaintza ona dau-
kate une oro (ur, bitamina eta botika aldetik) eta horrek landarea etxera eramandakoan
emaitza hobeak izatea ekartzen du. Sarri superfizietan egoten diren landareak, aste-
bukaerak ilunpetan eta denboratan zaintzarik gabe izaten dira eta horrek landarea
ahuldu eta etxera eramandakoak ez ditu hain emaitza onak izaten.

Azkenik, emaizkiguzu pare bat gomendio lora eta landare ederrak iza-

teko.

Urarekin kontu handia izan behar da, hobea da gutxiegi izatea, asko izatea baino, sarri
landarearen arazo gehienak gehiegizko ureztatzearekin hasten dira. Bestetik bitaminen
kontua dago, gaur egun hauen erabilpen gehiegizkoa egiten da eta honek landarea al-
pertu eta lora gutxiago ematea eragiten du. Gaur egun landare bat erosten badugu lan-




6.orria

KORRIKA

KORRIKAren 20. edizioa orain gutxi amaitu da eta antolatzaileek esan dutenez
aurtengoa Kolosala izan da.

Aramako Korrikaren inguruan balorazioa egin beharko bagenu ere, 0so pozik gau-
dela esango genuke. Apirilaren 7an, arratsaldeko 5etan KORRIKA txikiari eman
zitzaion hasiera, Itsasondoko haurrek lekukoa eskutan zutela, Aramako haurrak
zituzten zai trenbidearen ondoan lekukoa jasotzeko. Aldapan gora pausorik-pauso
Aramara iritsi ziren eta bertan indarrak zituztenentzat jolasak eta txokolate jana
izan ziren. Haur mordoak giro paregabean eta euskara bultzatuz arratsalde ederra
pasa zuten.

Goizaldeko orduetan helduen txanda iritxi zen, nahiz eta jakin gaztetxoren bat ere
animatu zela ordu goiztiar honetan; KORRIKA-ren lekukoa Aramara goizaldeko
4:30ak aldera iritsi zen. Gogotsu zegoen jendea , nagiak kenduta eta hankei eragi-
teko prest, bakoitzak ahal zuena egin zuen, batzu Itsasondora ozta-ozta heldu zi-
ren. Beste batzuk lekukoaren indarra lagun bide luzea egiteko gai izan ziren. Esfor-
tzuak pena merezi izan zuen ,sari moduan gosari goxoa zegoen zuten Korrikala-

16.ZENBAKIA 7. orria

UDALEKUAK

UDALEKUAK

Uda gerturatzen ari da eta opor usainean gabiltzalarik, etxeko txikienentzat prestatu
dugun Udaleku irekien proposamena aurkeztu nahi dizuegu. Udalekuak, ekainaren
26tik uztailaren 21era bitartean izango dira.

Aurtengo berrikuntza nagusia, Udalekuen antolakuntza Irriz blai denbora libre taldea-
ren esku utzi dela. Udalarekin elkarlanean egin bada ere Udalekuen lanketa, udale-
kuen eguneroko jarduna aisialdi taldeak hartuko du bere gain.

Udalekuetan izena eman nahi duenak, maiatzaren 26a baino lehen egin behar
du ,inskripzio orria betez eta 30€ ordainduz. Araman erroldatuta dauden 4-12 urte bi-
tarteko haurrek parte hartu dezakete udalekuetan. Bestetik, aiton-amonak Araman
erroldatuta dituzten haurrek ere, parte hartu ahal izango dute udalekuetan, kasu hone-
tan ordaindu beharrekoa 50€ lirateke.

GAZTETXOENTZAKO UDALEKUAK

Berrikuntzekin jarraituz, aurten Aramako 12-17 urte bitarteko gazteentzat udaleku es-
kaintza daukagu. Aramako udalak, beste hainbat herri txikirekin batera, Aldundiaren
Gaztematika programan parte hartzen du. Hemen elkartzen garen herriek gazteei
Udararako eskaintza egin eta bide batez elkarren arteko harremanak sustatu eta sen-
dotu asmoz Udalekuak antolatzea ondo legokela erabaki genuen. Hona hemen propo-
samena:

Utzailaren 2tik 8ra bitartean

Kontrabandisten Udaleku lbiltariak, Arantzan hasi eta Beintzan amaitu.

Mendi ibilaldiak eta bestelako ekintzak, zuhaitz parkea, igerilekua, kobazuloa,
talo tailerra eta abentura parkez.

Mendi gida eta begiraleez lagunduta

Izena emateko epea, maiatzaren 26a. Informazio gehiago behar baduzu, deitu




ARAMA ZAITEZ

ERREZETA
TXERRI XOLOMA LABEAN BARATZURI KREMARIKIN

Anne Otegi, Aramako Toki Alai
Jatetxea

OSAGAIAK PRESTAKETA

Xolomo zati bat ( zinta erdia Erregosi zartagi batean xolomo zinta erdia osorik, bueltak
4-5 lagunentzat) emanez, alde guztiak kolorea hartu arte.

) Ipini laberako balio duen ontzi batean xolomo zatia.
Baratzuri buru oso bat o _ . _
Ipini gainean baratzuri ale guztiak zuritu gabe. Bota gatza

Sukaldatzeko nata litro bat  eta piper hautsa. Bota gainetik sukaldatzeko nata.

(18 mg.) Sartu labean, 200° tara 15 minutu, eman buelta zintari eta
Oliba olioa eduki beste 15 minutu.

Labetik atera eta bota pitxar batera ontzian dagoen salda

Gatza
guztia, zuritu baratzuriak eta irabiatu saldarekin.

Piper beltz hautsa Zerbitzatu xolomoa fin- fin xerratuta eta saltsa gainetik

botata.

LEHIAKETA

3 Udaletxeko buzoian sartu zure
erantzuna.

Gogoratu iada buzoia udaletxe
berrian dagoela

Toki Alai jatetxean 2 lagunent-
1 zako asteburuko menu baten
zozketan sartuko zara.

AURREKO ALEKO ASMATZAILEEN ARTEKO ZOzZKETAN SARIDUNA ASIER
UNANUE 1zAN DA. ZORIONAK!

